
Carballeira de Santa Susana, en Santiago de Comspostela, que está incluída no catálogo

premio da oNG bosques seN froNteras aos mellores exemplares

Á marxe dos catálogos oficiais, 
hai algunhas organizacións 
ecoloxistas que entre as súas 
actividades organizan premios e 
concursos co obxectivo de facer 
visibles as ameazas que sofren 
árbores e bosques. de feito, a 
oNG bosques sin fronteras, 
que organiza coa fundación 
biodiversidad os premios 
Árbol bosque do ano 2010, 
mantén aberto o prazo para 
presentarse ata o venres 15 de 
outubro no e-mail premios@
arbolybosquedelano.org ou 
no número de fax 91 416 03 
43. segundo explica a propia 
organización, este peculiar 
concurso pretende “significar e 
valorar árbores que, por diversas 
características, son merecedores 
dun recoñecemento e respecto 
social”. ao premio, que inclúe 
seis categorías –Árbore xigante, 
Árbore histórica, Árbore lonxeva, 
Árbore ou bosque coidado, 

Árbore ou bosque ameazado e 
Árbore ou bosque emblemático– 
poden presentarse particulares, 
concellos ou asociacións. os 
gañadores recibirán unha 
axuda económica de 2.000 
euros para o mantemento da 
formación vexetal. Nas dúas 

edicións anteriores, Galicia 
quedou gañadora na categoría 
de Árbol ou bosque ameazado 
ao facerse co galardón o bosque 
do pazo de Cascaxide, en silleda 
(pontevedra), e o bosque da 
fervenza, nas ribeiras do río miño 
ao seu paso por lugo. 

Un bosque nas ribeiras do Miño recibiu o premio IAGo VIAnA

o pp leva todo 
o mandato sen 
reunir a xunta 
de Árbores 
senlleiras 

A Dirección Xeral de Conservación 
da Natureza, dependente da Conse-
llería de Medio Rural, asegura que 
ten previsto retomar as reunións 
do Comité de Árbores Senlleiras 
antes de que remate este ano. Esta 
xunta non se reuniu en toda o que 
leva de mandato o PP no Goberno 
galego, malia que o decreto polo que 
se creou o organismo, que foi pro-
movido polo bipartito en 2007 para 
protexer e conservar as formacións 
vexetais máis singu-
lares de Galicia, con-
templaba a obriga de 
convocar encontros 
polo menos unha vez 
ao ano.

Tras as polémi-
ca suscitada sobre o 
catálogo das árbores 
senlleiras, no que se 
eliminou un prólogo 
do ex director xeral, a 
Consellería de Medio 
Rural informou a Xor-
nal de que o director 
xeral de Conservación 
da Natureza, Ricardo 
García-Borregón, ten previsto con-
vocar o comité “neste último tri-
mestre do ano”. 

Esta mesa de expertos leva sen 
reunirse dende que o anterior Go-
berno saíu de San Caetano malia 
que o decreto que a regula obriga-
da a manter o contacto anual como 
mínimo. Medio Rural compromete 
agora un encontro antes de finali-
zar 2010, se ben García-Borregón 

aínda non manexa unha data fixa 
para esta convocatoria. 

Neste senso, o que fora director 
xeral de Conservación da Natureza 
na anterior lexislatura e principal 
impulsor do catálogo e do Comité 
de Árbores senlleiras, José Benito 
Reza, pensa que debe manterse viva 
a iniciativa. “Hai que seguir co te-
ma, deben seguir reuníndose para 
valorar as solicitudes que chegan 
e investigar por iniciativa propia”, 
insta Reza. 

sEIs REuNIóNs EN DOus ANOs

O ex alto cargo recorda que tamén 
é importante facer o seguimento 
periódico das formacións vexetais 
que xa foron recoñecidas no pasa-
do e que están incluídas na listaxe 
oficial da Xunta. Non comparte o 
feito de que en case dous anos non 
houbese ningún avance respecto ao 
que el deixou feito, pero recoñece o 
mérito de Medio Rural ao sacar un-
ha liña de axudas para que os pro-

pietarios das ár-
bores incluídas 
poidan coidar 
delas o mellor 
posible. 

“Creei o co-
mité científico 
con expertos 
para revisar as 
solicitudes un-
ha vez ao ano; 
de feito na úl-
tima reunión 
propuxen dar-
lle un diploma 
acreditativo e 
poñer unhas 

placas diante das árbores porque era 
un tema bonito”, recorda Reza. 

Entre 2007, 2008 e os poucos me-
ses de 2009 que seguiu no cargo, o 
ex director xeral explica que polo 
menos realizaron “unhas cinco ou 
seis reunións” para estudar as pro-
postas de particulares, asociacións 
e concellos. 

Grazas a colaboración de exper-
tos como o profesor da Universida-

O Goberno bipartito 
creou este organismo 
en 2007 co obxectivo de 
protexer e conservar as 
formación vexetais máis 
singulares de Galicia

Promesa
García-borregón dí 
que haberá reunión 
antes de final de ano, 
pero non hai data

un decreto obriga a convocalo unha vez ao ano

OLALLA LOJO

Bosques sin Fronteras 
inclúe no catálogo 171 
exemplares galegos, a 
maioría en Pontevedra

É seguro que de se algo se sabe en 
Galicia é de árbores. Malia que moi-
tas acaben feitas cinzas a fi nais de 
cada verán, forman parte da paisaxe 
e da economía galega dende sempre. 
Un estudo feito pola Universidade 
de Santiago (USC), a instancias do 
anterior Goberno bipartito, revelou 
o ano pasado que arredor dun mi-
lleiro destas teñen características 
especiais e deben ser protexidas. 
Por iso, tanto a Administración co-
mo ONGs, tales como Bosques sin 
Fronteras, andan a elaborar os seus 
propios catálogos das entre as ár-
bores galegas máis senlleiras. 

A estas alturas, arredor dunhas 
200 árbores e formacións natu-
rais singulares (piñeirais, carba-
lleiras ou alamedas) salferidos por 
montes, chairas e curutos galegos 
dispoñen dun recoñecemento ofi -
cial da Administración autonómi-
ca. Os  olmos dos xardíns de San 
Carlos, na Coruña, –que estive-
ron ameazados nos últimos me-
ses por unha praga de escaravellos 
que obrigou a talar preto de cen 
exemplares en toda a cidade– ou 
as palmeiras dos xardíns de Vi-
cente, en Pontevedra, xa fi guran 
no catálogo da polémica. 

Neste documento tamén hai 
lugar para exemplares cun pouso 
máxico como o Eucalipto dos Na-
morados, no paseo da Ferradura 
de Santiago, un carballo no Pazo 
do Herdeiro, en Carballedo, ou a 
figueira que permanece na casa 
de Rosalía de Castro en Padrón, 
á que a poetisa adicou uns coñe-
cidos versos. 

Malia ser un texto amplo –a úl-
tima revisión alude a unhas 200 
especiais–, quedarían unhas 800 
formacións vexetais descubertas 
por un grupo de traballo da USC 
por incluír porque estar dentro 
supón un plus de protección ante 
enfermidades, talas e infraestru-
turas varias.

UNHAS 171 REXISTRADAS

Pola súa banda, Bosques sin Fronte-
ras incluíu no seu proxecto de cata-
logación Árboles, leyendas vivas, un 
total de 171. Deste número, 68 árbo-
res se atopan na provincia de Pon-
tevedra, 45 en Lugo, 33 na Coruña e 
26 en Ourense. Segundo este estudo 

privado, as especies máis represen-
tantivas en Galicia son os carballos 
(25%) e os castiñeiros (18%). Por de-
trás quedan os piñeiros, as sobreiras 
e os teixos, entre outros. 

Con tanto verde por aquí e aco-
lá, sobra dicir que entrar nestes 
selectos catálogos non é sinxelo. 
Para que a Xunta incorpore cada 
exemplar, este ten que superar un-
has probas. 

Os expertos analizan, segundo o 
profesor que dirixiu o estudo uni-

versitario, Antonio Rigueiro, “que 
sexa pouco común aquí, mídese o 
diámetro masal e a altura da ár-
bore, entre outras cousas”. Tamén 
se lle da importancia ao estado de 
conservación e á súa saúde. 

O EXEMPLAR MÁIS ALTO DE ESPAÑA

Precisamente se se fala de altura e 
de árbores hai que destacar o exem-
plar máis alto de toda España, un 
eucalipto branco situado no Souto 
da Retorna, no lugar de Chavín, en 
Viveiro (Lugo). 

O coñecido como o Avó mide uns 
80 metros de altura e o seu diámetro 
abrangue os dous metros e medio. 
Ademais, o eucaliptal no que se le-
vanta o tronco está recoñecido co-
mo Monumento Natural. 

Galicia presume de mil 
exemplares especiais
Un estudo da USC ampliou ata esta cifra as árbores singulares

Palmeiras nos xardíns de Vicenti, en Pontevedra XDG

de de Santiago, Antonio Rigueiro, 
a última actualización do catálogo 
–que fontes da Consellería de Me-
dio Rural aseguran estar repartin-
do nos últimos días– conta cunhas 
200 árbores e 21 formacións. 

No entanto, un estudo da USC 
dirixido polo propio Rigueiro si-
tuaba os exemplares máis singu-
lares de Galicia no milleiro, polo 
que na actualidade, a falta de re-
unións do Comité a instancias da 
Xunta, hai arredor dun 90% dos 
exemplares especiais sen ningún 
tipo de protección. 

A inclusión nesta listaxe, pen-
dente de ser actualizada pola ac-
tual Goberno –que agora publica 
un libro de 2008 impreso polo Exe-
cutivo anterior–, supón “un segui-
mento periódico e que non se poida 
cortar a árbore”. “É unha salvagarda 
que asegura a vida dese exemplar 
e garante ao propietario que se no-
ta algo raro a Administración ten 
que levar a cabo o tratamento”, co-
menta Reza. 

Precisamente á distribución do 
catálogo un ano e medio máis tar-
de do previsto e sen o seu prólogo 

orixinal escrito polo ex director 
xeral de Conservación da Natu-
reza, cando estaba no cargo xerou 
bastante polémica nas últimas 
semanas. Segundo denuncia-
ron algunhas fontes ata 3.500 
exemplares xa impresos estive-
ron supostamente secuestrados 
ata agora nos sotos da Xunta de 
Galicia polo cambio de cor do 
Goberno. 

RETIRADA DO PRÓLOGO

Mentres que Reza prefi re deixar 
morrer o tema e non pronunciar-
se máis sobre a retirada do texto 
que escribira, fontes de Medio 
Rural aseguran que xa están a 
distribuír o libro. Respecto aos 
exemplares xa editados, a Xunta 
asegura que “non se tirou nin-
gún” polo feito de ter que elimi-
nar páxinas. 

“Aos catálogos impresos se 
lles quitou o prólogo e volvé-
ronse maquetar sen nada, esta 
é unha práctica habitual en to-
das as Administracións” cando 
cambia o partido no poder, xus-
tifi can a decisión. 

